
Ilbeltzak 24,
ostirala
Goizean Erleta eskolako ikasleen 
kalejira. 

Ilbeltzak 25,
larunbata 
14:00etan Eskelarien bazkaria Au-
rreran 16:00etan auzoetako eskea 
txistulari eta trikitilariekin.
23:00etan Atekabeltzen festa.

Ilbeltzak 26,
igandea
12:00etan gurdien irteera eta mozo-
rroen kalejira Incansables txaranga-
rekin. Txutxu trena ere ibiliko da. 
14:30ean bazkaria eskolako jangelan. 
Ondoren Incansables txarangarare-
kin erronda.16:00-18:00 Txutxu tre-
na. 19:00-21:00  musika Joxe Men-
dizabalen eskutik karrapean.

Ilbeltzak 27,
astelehena 
09:00etan Gorriztaran, Arkixkil, Erre-
ka eta Sakulu auzoetako eskea txis-
tulariekin eta Incansables txaranga-
rekin. 17:00etan kalejira plazatik 
hasita trikitilariekin eta bukaeran 

txokolate jana plazan. 19:00-22:00 
karrapean Xaibor DJa.

Ilbeltzak 28,
asteartea 
09:30ean Erasote auzoan eskea he-
rriko txistulariekin. 11:00-14:00 eta 
16:00-18:00 puzgarriak pilotalekuan. 
18:30ean Atsaure kalejira herriko 
musikariekin plazatik abiatuta 20:00-
21:30 eta 23:30-01:00 Muxutruk erro-
meria taldea karrapean.
 
Ilbeltzak 29,
asteazkena
17:00etan Ekain pailazoak Arlote bat 
ikuskizuna eskainiko du Leitzako 
Herriko Aretoan.

Egitaraua

«Arbola doinuarekin 
gorputz osoa dantzan 
hasten da»
AMAIA SAGASTIBELTZA AZPIROZ LEITZAKO IHAUTE ZALEA

«Umorea, alaitasuna, askapena, jen-
darteko festa» hitz horiek aukeratu 
ditu Amaia Sagastibeltza Azpirozek 
ihauteak definitzeko. Lau hitz horie-
tan laburbildu du maite dituen fes-
ta horien muina. Etxean ezagutu du 
umetatik ihaute giroa: «gurasoak 
atsauretzen ziren eta neroni ere ha-
laxe egiten ninduten. Kontzientzia 
dudanetik naiz ihaute zalea, oso 
ihauteri zalea». 

Garai bateko oroitzapenak bizi-bi-
zirik ditu oraindik: «eguraldi txarra-
rekin askotan, baina karrapea jendez 
lepo, musikarekin lagunduta dantzan 
eta atsauretu mordoa izaten zen». 
Leitzarren artean ezaguna den ar-
gazkia ere ekarri du gogora: «Josetxo 
ijitoa (Antimasberes) bertan izaten 
zen jo eta su dantzan». Orduko atsau-
reak nolakoak izaten ziren ere na-
barmendu nahi izan du: «atsaureak 
aurpegia estalita: trapu, maskara, 
adarrak... eta jantziak etxeko arropa 
zaharrekin, trapuekin eta zarpekin 
osatuta».

Ihauteen eboluzioa
Pixkanaka, ihauteak ospatzeko bes-
te modu bat hasi zen sartzen: etxeko 
trapuez gain, erositako atsaureak ere 
erabiltzen hasi zen jendea, igande-
tako desfilea egiten hasi zen eta gu 
ere taberna giroan gehiago ibiltzen 

ginen».  Denborarekin aldaketa gehia-
go ere etorri ziren: «egun bat gehitu 
eta orain ihauteak larunbatean has-
ten dira. Igandeko gurdien desfileak 
ere indar handia izan du zenbait 
urtetan, azken urte hauetan gurdi 
gutxiago atera dira, baina bestelakoak 
hor gaude bor-bor. Atsaureak ere 
geroz eta gehiago ikusten dira ero-
sitakoak eta baserrietako astelehe-
netako esketik bazkaltzera herrira 
biltzen dira».  

Lau egunez festa
Aldaketak aldaketa, «ahal duen neu-
rrian, topera» bizi ditu Amaiak ihau-
teak. Horren erakusle da egun horiek 
egutegian gorriz seinalatuak izatea: 
«opor egunak jasoak izaten ditut 
lasai ibiltzeko: larunbat arratsaldean, 
herriko eskea  usaintzera arrimatzen 
naiz, honetan gazteak ibiltzen dira-
-eta.  Igandean, egun guztiko martxa! 
Astelehenean, eskelariak etxean 
hartu eta ondoren, ahal badut, ne-
roni ere eskera joaten naiz. Asteartean 
konpleto: eskera joan, arratsaldean 
kalejira eta gauean parranda, ihauteak 
errematatzeko».

Ihaute aurreko egunetan, «ordu 
ttikietan» aritzen da atsaurea osatzen. 
Ganbaran edo etxeko armairuetan 
bilaka edo haria eta jostorratza har-
tuta oihalei forma ematen: «ahal 

dudan guztia etxeko arropa eta zar-
pekin moldatzen saiatzen naiz eta 
behar bada, osagarriak eta telak 
erosi eta josten ibiltzen naiz».  Bere 
esku balego, horixe bultzatuko luke:  
«atsaure tradizionalak landuko ni-
tuzke gehiago: etxeko arropa, trapu, 
osagarriekin atsaureak sortzeko eki-
mena eta orain urte batzuk egin zen 
bezala Leitzako Zapel haundien 
atsaureen sorkuntza».

Tradizioak eta berrikuntzak bat 
egin dute ihauteetan eta hori ere 
bada festa hauen bereizgarri: «base-
rrietako eskea berezia dela esanen 
nuke. Burutazio eta xelebrekeria asko 
izaten dira eta giro bikaina. Kanpotik 
etortzen da jendea, baina herritarren 
artean sortzen den giro berezi horrek 
egiten ditu berezi ihauteak». Horri 
lotuta, badira aldatu ez diren ohitu-
rak: «baserrietako eskea oinez egitea, 
adibidez, zenbait herritan autoetan 
ibiltzen dira». Musikak ere badu bere 
tokia ihauteetan eta badira ihaute 
zaleentzat esanahi berezia izaten 
segitzen duten doinuak: «Arbola 

doinua entzuten dudanean gorputz 
osoa aztoratzen da, hanketatik hasi 
eta bururaino, atal guztiak dantzan. 
Horrekin lotuta, momentu berezia 
da, eskean ibilitako guztien elkartzea 
eta elkarrekin herrira sartzea».

Gainera, nabarmendu du ahalegin 
handia eta gero, astelehenetako ba-
serrietako eskea, herrira garaiz iris-
tea lortu izana «txalogarria» dela: 
«ohitura honi eutsi nahi badiogu 
nahitaezkoa da alde guztiak kontuan 
hartzea. Eskean gabiltzanean, oso 
kontuan eduki behar dugu, baserri-
tarrek etxeko ateak irekitzen dizki-
gutela/ditugula, sukalderaino sar-
tzeko konbitearekin, hortaz, erres-
petuz jokatu behar dugula inguruan 
dugunarekin, ohiturak segiko badu».

«BASERRIETAKO 
ESKEA DA 

LEITZAKO IHAUTEEN 
BEREIZGARRIA»

Ilbeltzak 24,
ortziralea
09:00etan gazteen gosaria Ariztigain 
kanpinean.  Ondotik bi taldetan ba-
natuta baserriz baserri ibiliko dira 
Joxe Angelekin eta Modestorekin. 
Mendaur aldekoek Fonda ostatuan 
bazkalduko dute eta Meaka aldekoek 
Bustitz ostatuan. 16:00etatik 19:00eta-
ra herriko ttikienentzat musika fron-
toian Iñaki DJarekin. Arratsalde erdian 
txokolate beroa. 21:30ean gazteen 
afaria Fonda ostatuan eta Emakumeen 
Afaria Ulibeltzak elkartean. Emaku-
meen afariaren ondotik sorpresa 
izanen da. 

Ilbeltzak 25,
larunbata 
10:00etan gazteen gosaria Bustitz 
ostatuan. Ondotik  bi taldetan ba-
natuta etxez etxe ibiliko dira Beñat 
Mitxelena eta Mikel Maia akordeoi-
lairekin. 17:00etatik 20:00etara hau-
rrentzako diskofesta eginen dute 
Ulibeltzak elkartean J&J Djarekin. 
Gauean gazteen afaria Fonda ostatuan 
izanen da.

Ilbeltzak 26,
igandea
11:00etan karrozen desfilea Ulibeltzak 
elkartetik abiatuta , Igandea txaran-
gak girotuta. Desfilean opilak, gaz-
tainak, salda, tortilla eta ardoa ba-
natuko dituzte ikusleen artean. 
Txartelakere salgai izanen dira. Des-
file bukaeran zozketak eginen dituz-
te plaza inguruan. 14:30ean bazkaria 
izanen da Ulibeltzak elkartean eta 
bazkari bukaeran txaranga. Ondotik 
dantzaldia Lucianorekin.

Egitaraua

S u n b i l lakoS u n b i l lako
I n au t e r i akI n au t e r i ak

«Berezia da adin 
guztietako jendea 
inauterietan elkartzea»
IKER URROZ IRIBARREN SUNBILLAKO GAZTEA

Besta, kozinatzea, eta lagunekin ego-
tea maite ditu Iker Urroz Iribarren 
Sunbillako gazteak. Administrazio 
eta finantzako goi mailako ikasketak 
bukatu, eta Arcelor-Mittal enpresan 
praktikak egiten aritu da, eta baita 
lanean ere: «Hagitz gustura egon 
naiz, aunitz ikasi dut eta lankideekin 
ere eroso sentitu naiz». 

Urtea hasi orduko inauteriei begi-
ra paratua da, izan ere besta gustu-
koa izaki, urteko bestarik maiteenak 
ditu inauteriak. Sunbildarrentzat 
inauteriak besta bereziak direla dio 
Urrozek: «Nahiz eta egun gutxi izan, 
hagitz giro polita sortzen da herrian, 
eta gainera, adin guztietako jendea 
elkartzea hagitz berezia iruditzen 
zait».

Oroitzapen politak
Haurra zeneko oroitzapenak ditu 
barrenean gordeak sunbildarrak: 
«Lagun guztiak elkartu eta Ulibeltzak 
elkartean txokolate beroa egiten 
genuen, eta ondotik, Agerralderekin 
dantzaldia izaten genuen».  Geroztik, 
momentu berezi aunitz bizi izan ditu 
inauterietan, baina argi dio: «Ezingo 

nuke bat aukeratu, urtero bereziak 
dira, eta urtero oroitzapen onak iza-
ten ditut».

Bestan murgildua egunero
Gaur egun, inauterietako egun de-
netan hartzen du parte Urrozek: 
«Ilusio eta gogo aunitzekin bizitzen 
ditut. Orain, gaztea naizenez, eskean 
parte hartzen dut ortziralean eta 
larunbatean, eta igandean karrozen 
desfilean ateratzen naiz kuadrilla-
koekin».  Inauteriak, beraz, ortziralean 
hasiko ditu. Badira bi urte eskean 
ateratzen dela, eta egun «hagitz po-
litak» direla dio: «Ortzirale goizean 
gosaritik hasten gara, eta gero bi 
taldetan banatuta eta baserrietara 
joaten gara, eta egun dena baserrie-
tan eman ondotik, denak elkartzen 
gara berriz afaltzeko». Larunbatean 
ere eskean segituko dute, baina, kasu 
horretan herrian. 

Eta igandean izanen dute egun 
haundia, desfilearena. Egun berezia 
izaten da, aitzinetik denbora aunitz 
ematen baitute prestatzen: «hilabe-
te bat edo hilabete eta erdi lehenago 
hasten gara karrozarako ideiak pres-

tatzen eta zer egin adosten, eta behin 
adostuta lehenbailehen dena pres-
tatzen». Aurtengorako ere hasiak 
dituzte prestaketa lanak, nahiz eta 
oraindik sobera argi ez duten zer 
eginen duten azkenerako. «Beha-
rrezkoa gauzak prestatzen hasi gara, 
karroak eta...». 

Inauteriz inauteri
Sunbillako inauteriak bukatuta, he-
rriz herri ibiliko da Urroz lagunekin 

batera inauterietan, herri batzuetan 
desfileak ikustera, eta bestara bertze 
batzuetan. «Inguruko herrietako 
inauteri guztiak gustatzen zaizkit, 
baina niretzat gustukoenak Ituren-
goak, Arantzakoak, Doneztebekoak 
eta Lantzekoak dira». 

Horien aitzinetik, ordea, mezu bat 
bidali die irakurle denei: «animatu 
denak Sunbillako inauterietara, giro 
ederra izanen dugu eta!». Proposa-
mena egina da, beraz! 

Ilbeltzak 27,
astelehena
Goizean gosaldu eta Zubietako joal-
dun, mozorro eta karrozek Aurtitz 
bisitatuko dute. Salda hartu eta Itu-
renera joanen dira. Desfilea eginda, 
bakoitza bere herrira joanen da baz-
kaltzera. Arratsaldean musika izanen 
dute eta gauen afaria. Iturenen Ho-
lako taldea.

Ilbeltzak 28,
asteartea 
Goizean gosaldu eta iturendarrek 
zubietarrei bisita eginen diete, Aur-
titzen geldialdia eginez. Salda hartu, 
desfilea egin eta bakoitza bere he-
rrira bazkaltzera. Arratsaldean mu-
sika izanen dute eta gauen afaria. 

Ilbeltzak 29,
asteazkena
Zubietan kontuen eguna izanen dute: 
goizean puska biltzea eta gosaria eta 
arratsaldean joaldunak. Iturenen 
bazkaria eta ilunabarrean puska 
biltzea, afaria eta Holako taldearen 
kontzertua. Aurtitzen bazkaria, pus-
ka biltzea eta afaria.

Otsailak 1,
larunbata 
Iturenen kontuen eguna: eguerdian 
dantzak eta herri kirolak izanen dira, 
bazkaria Julio Soto eta Joanes Illa-
rregi bertsolariekin eta musika gaue-
ra arte. Aurtitzen zahar afaria eta 
dantzaldia akordeoilariarekin. 

Otsailak 2,
igandea 
Aurtitzen kontuen eguna izanen 
dute: bazkaria eta inauterien amaie-
ra. 

Iturenen Andoni Mitxelena izanen 
da akordeoilaria, Zubietan Modesto 
eta Aurtitzen Beñat Mitxelena.

Egitaraua

Z u b i e t a ,Z u b i e t a ,
I t u r e n  e t aI t u r e n  e t a
A u r t i z k o A u r t i z k o 

I n a u t e r i a kI n a u t e r i a k

«Inauteriak gauza 
ederra dira, barrenean 
eramaten ditut»
TOMAS IBARRA INDAKOETXEA ZUBIETARRA

Zubietan bizi ez bada ere, herrian 
aski ezaguna da Tomas Ibarra In-
dakoetxea, Kokoetxeko Tomas (Zu-
bieta, 1945). Haurra zela utzi zuen 
sorterria, 11 urte bete berriak; «ai-
taren lanagatik Gipuzkoara joan 
ginen bizitzera». Hala ere, «Zubie-
tan etxea dut oraindik eta harreman 
estua dut herriarekin. Ia asteburu-
ro joaten naiz».

Ongi pasatzeko egunak
Zubietako inauteriak «gauza ederra 
dira, sentitu egiten direnak eta ba-
rrenean eramaten ditudanak, bai 
nik eta baita zubietarrek ere. Beti-
tik egin dira eta herriarenak dira, 
denok parte hartzeko». 

Ttikitan ongi ezagutu zituen inau-
teriak; «etxeko ataritik ikusten geni-
tuen, kanpora atera gabe. Bestela 
zanpatu egiten gintuzten! Errege 
bezperan ttikienak ateratzen ginen, 
eta hor bai ibiltzen nintzen». Horrez 
gain, «gazteak etxez etxe ibiltzen 
ziren bazkalondoan, gure anai zaha-
rrena zena ere bai, eta oso polita 
zen». 

Geroztik, ez zuen inauterietara 
bueltatzeko aukerarik izan 20 urteak 

bete arte; «1966an lehenbiziko al-
diz atera nintzen joaldun, eta hu-
rrengo urtean ere, kasualitatez 
soldaduskan baimena eman zida-
telako». Fabrikan lanean aritu zen 
12 urtez, eta Ameriketara artzain 
joan zen lau urtez. «Hortaz, gazte-
tan ez nituen gehiago inauteriak 
egin. Ameriketatik bueltan berriz 
ere joaten hasi nintzen, baina ez 
nintzen joareekin ateratzen. Gauzak 
uzten direnean, berriz ere hastea 
asko kosta egiten da. Lotsa ematen 
zidan».

«Bizi guzian izan nuen berriz ere 
hasteko gogoa», eta 47 urterekin 
lotsak alde batera uztea eta desfilean 
parte hartzea erabaki zuen: «gaur 
bai, eta kitto». Azaldu duenez, or-
durako egoera asko aldatu zen; 
«inauteriek, bere horretan, berdin 
segitzen dute, baina festa egiteko 
modua aldatu da. Haurrak kanpo-
ra ateratzen dira, gu ez bezala. As-
tazakilak izaten segitzen dugu, 
baina orden baten barrenean». 
Gainera, «orain desfilea gauza serioa 
da, ordenatua, eta ahalik eta hobe-
ren egiten dena. Joaldun eta mo-
zorro pila ateratzen dira».

THEKLAN - WIKIMEDIA

Desfilean ateratzen hasi zenetik, 
69 urteak arte urtero atera zen joal-
dun, «eta gero sei-zortzi urtez ari-
tu nintzen artzain. Desfilearen 
erdian ibiltzen nintzen, pausoa 
eramaten». Aitortu duenez, «artzai-
naren papera itxurakeria bat da, 
bakarren batek pausua galtzen badu 
laguntzeko pentsatua. Baina joal-
dunek hain serio hartzen dute des-
filea, ez dutela beharrik izaten, eta 
norbaitek pausua galduz gero, on-
dokoak segidan esaten dio». Hala 
ere, «norbaitek egin beharreko 
gauza da, serio hartzeko konpro-
misoa».

Gibelera begira, «oso gustura ate-
ra izan naiz. Beti esan dut lekueta-
ra berandu xamar ailegatu naizela, 
eta gaztetan ezin izan ditut egin 
herrikoek egindako gauzak. Horre-
gatik, niretzako oso inportantea 
izan da». 

Izan ere, «Zubietatik atera nin-
dutenean gauza asko galdu nituen, 
eta traumatikoa izan zela ere esanen 
nuke. Aita Lezon aritzen zen lanean, 
eta haurra nintzela hil egin zen. 
Entierrora eraman ninduten, eta 
hurrengo astean jada han hasi nin-
tzen eskolan. Orduko 11 urteak ez 
ziren oraingo 11 urteak, ez genituen 
matematikak ongi ezagutzen, bai-
na bagenekien bizia zer zen, pun-
tatik puntara».

Beste modu batean disfrutatzen
Orain, berriz, «inauteriak ikustera 
joaten naiz. Beste modu batera 
bizitzen dira, baina oso polita da». 
Izan ere, desfilea baino gehiago 
dira inauteriak; «puska biltzea, 

adibidez, oso polita da. Gainera, 
13 otordu ditugu, eta hor izena 
eman eta gustura ibiltzen gara. 
Ongi pasatzen dugu». 

Astelehena da gehien gustuko duen 
eguna; «joaldunak Iturenera joaten 
direnean. Zubieta oso ttikia da, pla-
za segituan betetzen da eta ez da 
deustarako lekurik izaten». Hala ere, 
«hori Iturenen ere gertatzen hasia 
da, gero eta jende gehiago joaten 
baita ikustera. Pentsa, 20 urte nitue-
nean, plazan gu bakarrik egoten 
ginen, eta orain ezin kabituz! Foralek 
ere behin esan ziguten: vais a morir 
de éxito». 

Gaurko gazteak «erabat inplika-
tzen dira inauterietan, gehiegixko, 
esanen nuke. Ttikitatik hasten dira, 
eta horrek aspertzeko arriskua due-
la iruditzen zait. Baina mundu 
guztia aritzea oso polita da, zakar-
keria sobera egin gabe. Gero eta 
finagoak gara, baina hala ere, joa-
tekoak direnei beti esaten diet 
arropa zaharrekin joateko, badaez-
pada».

Etorkizunera begira, «astebururo 
eta ahal dugun guztietan herrira 
joaten segituko dugu, etxe ingurua 
txukun edukitzeko». Zubieta «lasai 
egoteko» lekua dela dio, «nahiz eta 
etxean beti dugun egiteko zerbait, 
lanik ez dugu falta».

«ASTAZAKILAK 
GARA, BAINA 
ORDEN BATEN 
BARRENEAN»

AINARA MINDEGIA




